
LIFE INSULAR: recuperar a natureza das illas 
Cíes, Ons e Sálvora avanzan na recuperación dos seus hábitats naturais grazas a un proxecto europeo que une conservación, investigación e 
participación cidadá. A retirada de plantas invasoras e de antigas plantacións forestais abre espazo para devolverlle á vexetación autóctona o 
seu lugar na paisaxe.

A
s illas forman parte 

da nosa maneira de 

recoñecer Galicia. 

Na entrada das rías, 

as súas siluetas acompañan a 

vida das poboacións costeiras 

e gardan un patrimonio natural 

e cultural que recibimos das xe-

racións anteriores. Conservar 

este patrimonio require coñe-

celo, coidalo e actuar sobre as 

ameazas que, ás veces de ma-

neira pouco visible, van trans-

formando os seus ecosistemas.

Con este propósito naceu LIFE 

INSULAR, un proxecto de co-

operación entre España e Irlan-

da que traballa na recuperación 

de dunas e matogueiras de 

territorios insulares do océano 

Atlántico. En Galicia, as ac-

tuacións desenvólvense nos 

arquipélagos de Cíes, Ons e 

Sálvora, dentro do Parque Na-

cional Marítimo-Terrestre das 

Illas Atlánticas. O proxecto ta-

mén abrangue La Graciosa, en 

Canarias, e espazos dos con-

dados irlandeses de Donegal 

e Wexford, reunindo oito zonas 

especiais de conservación da 

Rede Natura 2000.

Estes lugares presentan pai-

saxes diferentes, pero compar-

ten problemas que condicionan 

o seu futuro: a expansión de 

especies exóticas invasoras, a 

ocupación de hábitats naturais 

por antigas plantacións fores-

tais e as presións asociadas 

ao uso do territorio. LIFE IN-

SULAR aborda estas ameazas 

mediante unha estratexia que 

combina a súa eliminación coa 

recuperación da vexetación 

propia de cada lugar.

O proxecto está coordinado 

polo IBADER da Universidade 

de Santiago de Compostela. 

En Galicia, a Dirección Xeral de 

Patrimonio Natural da Xunta de 

Galicia e TRAGSA participan 

na súa execución, en colabora-

ción co equipo do Parque Na-

cional. Completan esta coope-

ración o Organismo Autónomo 

Parques Nacionales, o National 

Parks and Wildlife Service do 

Goberno de Irlanda e a empre-

sa pública irlandesa Coillte.

Cun orzamento de máis de 5,2 

millóns de euros, fi nanciado 

nun 75 % polo programa LIFE 

da Unión Europea, esta inicia-

tiva transforma a cooperación 

europea en traballos concretos 

sobre o terreo. A súa fi nalida-

de é recuperar superfi cie para 

os hábitats naturais, mellorar 

o seu estado de conservación 

e reforzar a súa capacida-

de para afrontar os cambios 

ambientais.

LIFE INSULAR inviste 

máis de 5,2 millóns de 

euros na restauración 

dos hábitats naturais 

ameazados nas illas 

atlánticas de Galicia, 

Canarias e Irlanda

Unha illa pode parecer pequena nun 

mapa e, con todo, albergar unha ex-

traordinaria diversidade de ambientes. 

Nas Illas Atlánticas, os cantís, as praias, 

as dunas, as matogueiras e os fondos 

mariños forman un mosaico no que cada 

peza contribúe á riqueza do conxunto.

As condicións son esixentes. O vento, a 

salinidade, a escaseza de solo ou a mo-

bilidade da area determinan que plantas 

poden vivir en cada lugar. A vexetación 

que vemos ao percorrer unha illa é o 

resultado dunha longa adaptación a es-

tas circunstancias. Desde as pequenas 

plantas das praias ata os arbustos que 

resisten nas ladeiras expostas ao océa-

no, cada comunidade ocupa un espazo 

e desempeña unha función. O illamento 

tamén contribúe á singularidade destes 

territorios. As poboacións insulares po-

den conservar características propias e, 

nalgúns casos, especies cunha distribu-

ción moi restrinxida. A súa conservación 

permite manter unha parte da diversidade 

natural que difi cilmente podería substituír-

se se chegase a desaparecer.

Esta singularidade vai acompañada dun-

ha especial fraxilidade. Nun territorio limi-

tado, a expansión dunha planta invasora 

pode ocupar unha proporción importante 

do espazo dispoñible. A perda dunha pe-

quena superfi cie de dunas ou matogueira 

pode ter consecuencias relevantes para 

especies que dependen destes ambien-

tes e que teñen poucas posibilidades de 

desprazarse a outros lugares.

As dunas exemplifi can ben esta relación 

entre riqueza e vulnerabilidade. Aparen-

temente sinxelas, albergan comunidades 

diferentes segundo a distancia ao mar, 

a estabilidade da area e a humidade. A 

vexetación contribúe a reter sedimentos 

e ofrece alimento e refuxio a numerosos 

animais. Estes sistemas tamén axudan a 

amortecer os efectos dos temporais sobre 

a costa e proporcionan espazos de recreo 

e contacto coa natureza.

Por iso, conservar as illas esixe mirar 

máis alá das especies máis coñecidas ou 

das paisaxes máis fotografadas. Cómpre 

atender tamén ás pequenas plantas, aos 

insectos, aos solos e ás relacións que 

manteñen entre eles. Desa rede de vida 

depende que as illas sigan sendo luga-

res singulares, capaces de conservar a 

súa biodiversidade e de ofrecer á socie-

dade os benefi cios dunha natureza ben 

preservada.

O valor das illas: unha natureza que merece conservarse

do necesaria unha intervención 

que combine coñecemento 

científi co e traballo de conser-

vación.

A colaboración entre o Par-

que Nacional, o IBADER da 

Universidade de Santiago de 

Compostela e a Universidade 

de Vigo permitiu avanzar nos 

protocolos para a súa propaga-

ción. Estes resultados facilitan 

a produción de exemplares e 

achegan ferramentas que po-

derán empregarse noutras ac-

tuacións de recuperación da 

especie.

As plantacións de camariña 

realizadas nas Cíes dan unha 

expresión concreta a este es-

forzo. Recuperar a especie 

contribúe tamén a conservar as 

comunidades dunares das que 

forma parte e as relacións que 

mantén coa fauna do litoral.

A investigación xenética com-

pleta este traballo. Coñecer as 

relacións entre as poboacións 

insulares e as da costa próxima 

axuda a tomar decisións sobre 

o material máis adecuado para 

a restauración. A ciencia pro-

porciona así unha base para 

actuar con maior precisión e 

conservar a diversidade que fai 

singulares estes territorios.

O que gaña 
a sociedade 
cando se 
recuperan 
as illas
Unha duna que recupera a súa 

vexetación, unha matogueira 

na que diminúe a presenza de 

invasoras ou unha zona que 

deixa atrás unha antiga planta-

ción forestal son resultados que 

benefi cian ao conxunto da so-

A 
restauración comeza 

moitas veces cun xes-

to pequeno: recoller 

unha semente dunha 

planta que medra na propia illa. 

Ese material pode converter-

se, tras o seu cultivo, nun novo 

exemplar destinado a recupe-

rar unha zona degradada.

LIFE INSULAR recolle e pro-

duce plantas características 

dos hábitats nos que traballa. 

A procedencia do material ten 

unha especial importancia, xa 

que as poboacións locais con-

servan unha diversidade xe-

nética vinculada ás condicións 

ambientais do territorio. Empre-

galas na restauración axuda a 

preservar esa identidade e evi-

ta introducir material de proce-

dencia inadecuada.

O proceso require coñecemen-

to e paciencia. Hai que selec-

cionar os lugares de recollida, 

respectar os ciclos das plantas, 

preparar o material e establecer 

as condicións axeitadas para a 

súa xerminación ou reprodu-

ción. Despois, os exemplares 

deben desenvolverse ata estar 

preparados para a súa introdu-

ción no medio natural.

Este traballo forma parte dun 

esforzo continuado do Par-

que Nacional para dispoñer 

de planta autóctona. A campa-

ña de recollida de 2025 reuniu 

máis de 8.000 sementes de 

sete especies propias dos bos-

ques e matogueiras atlánticas. 

A produción de planta local per-

mite apoiar a recuperación dos 

ambientes naturais e conservar 

recursos para futuras actua-

cións.

Entre as especies que reciben 

unha atención especial desta-

ca a camariña, Corema album. 

Este arbusto litoral, recoñecible 

polos seus froitos brancos, for-

ma parte da paisaxe das dunas 

atlánticas. A perda e transfor-

mación do seu hábitat reduci-

ron as súas poboacións, facen-

ciedade. Melloran o patrimonio 

natural, conservan a paisaxe e 

permiten que as xeracións futu-

ras sigan coñecendo e desfru-

tando destes lugares.

Os ecosistemas ben conserva-

dos ofrecen benefi cios que ás 

veces pasan desapercibidos. 

As dunas contribúen á protec-

ción do litoral fronte aos tempo-

rais. A vexetación proporciona 

refuxio e alimento á fauna, in-

cluídos os insectos polinizado-

res. A diversidade de ambien-

tes mantén oportunidades para 

a educación, a investigación e 

o contacto coa natureza.

A recuperación das illas ta-

mén contribúe a conservar o 

atractivo dun territorio no que 

a paisaxe é parte esencial da 

experiencia de residentes e vi-

sitantes. Un turismo ligado ao 

coñecemento e ao respecto 

dos espazos naturais depende 

de que estes manteñan os va-

lores que motivan a visita. Coi-

dar as illas é, por tanto, unha 

forma de coidar a base natural 

desa actividade.

LIFE INSULAR incorpora a 

participación cidadá como par-

te deste proceso. As xornadas 

de voluntariado, os obradoiros 

escolares, as actividades di-

vulgativas e a información nos 

espazos de visita achegan a 

conservación á vida cotiá. Per-

miten comprender por que se 

retiran determinadas plantas, 

por que se protexe unha zona 

dunar ou por que a recupera-

ción necesita continuidade.

Sementes locais para recuperar o futuro
A RECOLLIDA de 

sementes e produción de 

planta autóctona, como 

a camariña, permiten 

recuperar dunas e 

matogueiras preservando 

a xenética local


